
Hissə 1 
 
Azərbaycan, ərazisində prezident idarəçiliyi üsulu tətbiq edilən respublikadır. Prezident 
hakimiyyətin icra, qanunvericlik, və məhkəmə qollarından daha üstün pillədə dayanır. 
Hökumətin insan hüquqlarının müdafisəi sahəsində 2007-ci il üzrə göstəriciləri zəif 
olaraq qalmış və bəzi sahələrdə hətta pisləşmişdir. 2006-cı ildə on seçki dairəsi üzrə 
aparılan təkrar parlament seçkiləri də daxil olmaqla  bəzi sahələrdə müəyyən irəliləyişlər 
müşahidə olunsa da, ictimaiyyətin dinc yolla milli qanunvericilik orqanında dəyişikliklər 
aparmaq hüququ 2005-ci il parlament seçkiləri zamanı Hökumət tərəfindən 
məhdudlaşdırılmışdır.  Polis və hərbçilər tərəfindən həbsdə olan şəxslərə qarşı tətbiq 
edilən işgəncə və döyülmələr 2007-ci ildə dörd ölüm halı ilə nəticələnmişdir və bunun 
müqabilində hüquq-mühafizə orqanlarının əməkdaşları cəzalandırılmamışdır. 
Həbsxanalardakı şəraitlər, infrastrukturun yaxşılaşdırılmasına baxmayaraq, ümumilikdə 
sərt və həyat üçün təhlükəli olaraq qalmışdır. Xüsusən hökumət tərəfindən siyasi rəqib 
kimi qəbul edilən şəxslər də daxil olmaqla, insanların özbaşına həbsi və tutulub 
saxlanılması və ibtidai istintaq müddətinin uzadılması halları davam etmişdir. Hökumət 
siyasi səbəblərə görə insanları həbs edir və məhkəmə və hüquq-mühafizə orqanlarında 
korrupsiya genişlənməkdədir. Sərbəst toplaşma azadlığı ilə bağlı məhdudiyyətlər davam 
etmişdir. Mediaya göstərilən təzyiqlər və siyasi fəaliyyətə qoyulan məhdudiyyətlərlə 
bağlı vəziyyət 2007-ci ildə pisləşmişdir. Hökumət bəzi qeydiyyatdan keçməmiş dini 
icmalarının fəaliyyətinə məhdudiyyətlər qoyur. Qadınlara qarşı zorakılıq hallarının 
mövcud olması barədə məlumatlar daxil olmuşdur. İnsan alverinə dair məlumatların daxil 
olması davam edir, bununla belə hökumət həmin problemlə mübarizə sahəsində müəyyən 
addımlar atmışdır.  
 
Hissə 2 
 
ABŞ Hökumətinin insan hüquqları və və demokratiya üzrə strategiyası demokratik 
inkişafın beş aparıcı tərkib hissələrinin inkişafı üzərində köklənir: demokratik siyasi 
proseslər, qanunun aliliyi və korrupsiyaya qarşı mübarizə; insan hüquqlarının və başlıca 
insan azadlıqlarının qorunması; media azadlığna hörmət; səlahiyyətlərə və yaxşı təhsilə 
malik vətəndaşlar. 
 
Bu prioritet istiqamətlərdə nailiyyətlər əldə etmək məqsədilə, Birləşmiş Ştatlar mətbuata 
hökumət tərəfindən göstərilən təzyiqlərin azaldılması və müstəqil və peşəkar medianın 
inkişaf etdirilməsi sahəsində fəaliyyətlərini davam etdirəcəkdir.Azad toplaşmaq 
hüququnun tam bərpası daxil olmaqla, 2008-ci ilin Oktyabr seçkilərinin beynəlxalq 
standartlara uyğun və şəffaf və ədalətli keçirilməsinin dəstəklənməsi üçün Birləşmiş 
Ştatalar məqsədli proqramların həyata keçirilməsində iştirak edəcək. Birləşmiş Ştatlar 
vətəndaş cəmiyyətinin və hakimiyyətin icra, qanunvericlik, və məhkəmə qollarının 
hesabatlılığını və şəffaflığını gücləndirmək üçün öz dəstəyini göstərməkdə davam 

edəcəkdir. Nəhayət, insan alveri ilə mübarizə sahəsində Birləşmiş Ştatlar hökumətə öz 
köməyini davam etdirəcəkdir. 
 
Hissə 3 
 
2006-cı ilin dekabr ayından başlayaraq Birləşmiş Ştatlar yuxarıda göstərilən məqsəd və 
vəzifələrə dair dövlət katibinin müavini, insan hüquları, əmək və xarici işlər nazirlərinin 
həmsədrliyi ilə Hökumətlə ən yüksək səviyyədə dialoqlar təşkil etmişdir. Həmin dialoqlar 
demokratik islahatların inkişaf etdirilməsi sahəsində ABŞ hökumətinin başlıca alətidir. 
Bu dialoqları genişləndirmək və qüvvətləndirmək məqsədilə ABŞ rəsmiləri, səfir də daxil 
olmaqla, bütün səviyyələrdə müntəzəm olaraq siyasi partiya nümayəndələri, media 
işçiləri, hüquq müdafiəçiləri və hökumət nümayəndələri ilə görüşlər təşkil edirlər. ABŞ 
rəsmiləri və səfir insan hüquqları və demokratiya mövzusunda hökumət və vətəndaş 
cəmiyyəti nümayəndələri ilə müntəzəm müzakirələr aparırlar. Ölkəyə səfər edən yüksək 
rütbəli ABŞ rəsmiləri və Konqres üzvləri demokratiya və insan hüquqları sahəsində 
göstərilən dəstəyi daha da qüvvətləndrirlər. Demokratiyanın təşviq edilməsi və insan 
hüquqlarının müdafiəsi ictimaiyyətlə və hökumətlə əlaqələr departamentinin proqram 
fəaliyyətlərinin başlıca diqqət dairəsini təşkil edir. Geniş icitamiyyət qarşısında 
söylənilən nitqlər zamanı səfir və digər ABŞ rəsmiləri müntəzəm olaraq demokratiya və 
insan hüquqları barədə fikirlər söyləyirlər. Demokratiya və insan hüquqları sahəsində 
daha geniş anlaşma əldə etmək məqsədilə səfirlik qran proqramlarından, Fulbrayt Tıhsil 
Proqramından, Beynəlxalq Müsafirlər üçün Liderlik proqramından istifadə edir. ABŞ 
Hökuməti bütün proqramlarda gender və gənclərin inkişafı məsələlərinə xüsusi önəm 
verir.  
 
ABŞ hökumətinin bir çox proqramları demokratik və siyasi proseslərin inkişaf 
etdirilməsinə və 2008-ci il Oktyabr seçkilərinin şəffaf və ədalətli keçirilməsi üçün 
şəraitlərin yaradılmasına xidmət edir.  Səfir və digər ABŞ rəsmiləri fərdi şəkildə və geniş 
ictimaiyyət qarşısında həmin beş prioritet istiqamət sahəsində əsaslı islahatlarını 
keçirliməsinin vacibliyini müzakirə edirlər. Birləşmiş Ştatlar seçki islahatlarının 
mükəmməlləşdirilməsi, qanunun aliliyinin təşviq edilməsi, mətbuat azadlığı və azad 
toplaşmaq hüquqlarının inkişaf etdirilməsi üçün seçkilərlə bağlı texniki dəstəyi davam 
etdirir. ABŞ hökuməti eyni zamanda hesabatlılığa və şəffaflığa malik parlamentin 
inkişafı üçün dəstək göstərir. Daha vacib qanunların yaradılmasını sürətləndirmək və 
asanlaşdırmaq üçün, Birləşmiş Ştatlar seçicilərlə görüş üçün ofislərin açılması sahəsində 
Parlamentlə işləyir, seçicilərin müraciətlərini cavablandırmaq sahəsində parlament 
üzvlərinə təlim keçir, qanun layihələrinin müzakirələrində vətəndaşların iştirakını təmin 
edir.     
 
ABŞ rəsmiləri müntəzəm olaraq hökümətlə mətbuat azadlığının vacibliyi barədə 
danışıqlar aparır və böhtan atmaqla bağlı əməlləri cinayət tərkibli əməllər sırasından 
çıxarıb həmin məsələlərin alternativ yolla həll olunması mexanizmlərini işləməyə dəvət 
edir. Yüksək vəzifəli ABŞ rəsmiləri böhtan atma ittihamları və digər ittihamlar ilə 

əlaqədar jurnalistlərin həbsxanaya salınmalarına dair narahatçılıqlarını bildirmişdir.  
Müstəqil mediaya təzyiq göstərilərkən, ABŞ rəsmiləri aidiyyatı səlahiyyətli dövlət 
qurumlarına öz narahatlığını bildirir və həmin insidentlərə dair ictimai bəyanatlar verirlər. 
Yüksək vəzifəli ABŞ rəsmiləri hökuməti tanınmış müstəqil jurnalist Elmar Hüseynovun 
2005-ci ildə qətlə yetirilməsində günahkar olan şəxslər də daxil olmaqla,  jurnalistləri 
fiziki təzyiqlərə məruz qoyan insanların, həmin şəxslərin güc strukturları əməkdaşları 
olub olmamasından asılı olmayaraq, istintaq vasitəsilə qanun qarşısında cavab 
vermələrini təmin etməyə dəvət edir. ABŞ medianın daha da peşəkarlaşması üçün öz 
dəstəyini göstərir. Misal üçün, 2007-ci ildə ABŞ Azərbaycan-Amerika Jurnalistika 
Akademiyasının yaradılmasına kömək etmiş və jurnalistika sahəsində magistr rütbəsini 
almaq üçün beş jurnalistin xərclərinin maliyyələşdirilməsini öz üzərinə götürmüşdür. 
ABŞ medianın müstəqilliyinin artırılması və informasiya azadlığının inkişafı sahəsində 
öz köməyini əsirgəmir. ABŞ-ın maliyyə dəstəyi sahəsində medianın dayanıqlılığı 
gücləndirirlir, müstəqil maliyyə idarəçiliyi üzrə təcrübə öyrənilir, jurnalistlərin bilik və 
bacarıqları artırılır və mediaya göstərilən təzyiqləri səmərəli monitorinq etmək təcrübəsi 
əldə edilir. 
 
 
Hissə 4 
 
Birləşmiş Ştatlar qanunun aliliyinə və insan hüquqlarına hörmət edilməsini həm 
diplomatik yolla həm də proqramların həyata keçirilmısi yolu ilə təşviq edir. ABŞ 
rəsmiləri çox vaxt vacib məhkəmə dinləmələrini monitorinq edirlər. Misal üçün, 2007-ci 
ildə ABŞ rəsmiləri böhtan atmaq və digər əməllər ilə əlaqəli ittihamlar əsasında həbs 
edilmiş bir neçə jurnalistin məhkəmə dinləmələrində iştirak etmişdir. Bundan əlavə 2005-
ci ildə dövlət çevrilişinə cəhd və korrupsiya ilə bağlı ittihamlar əsasında həbs edilmiş 
lakin sonradan yalnız korrupsiya ittihamı ilə həbs cəzasına məhkum edilmiş keçmiş 
dövlət məmurlarının məhkəmə dinləmələrində də ABŞ rəsmiləri iştirak etmişdir.  ABŞ-
ın maliyyələşdirdiyi proqramlar vasitəsilə hakimlərin, prokurorluq işçilərinin, vəkillərin, 
gənc hüquqşünasların peşəkarlığı artırılır və məhkəmə çəkişmələri zamanı dövlət 
maraqları ilə müdafiə tərəfin hüquqları arasında tarazlığın yaradılmasına zəmin əldə 
edilir. Birləşmiş Ştatlar vətəndaş cəmiyyətinin və hökumət nümayəndələrinin 
korrupsiyaya qarşı səylərinin gücləndirilməsi üçün dəstək göstərir. Müstəqil məhkəmə 
sisteminin inkişafı üçün ABŞ rəsmiləri yeni hakimlər üçün keçirilən imtahanları 
monitorinq edir və yeni hakimlərə məhkəmə çəkişmələri zamanı neytral mövqeni necə 
saxlamaq barəsində və çətin cinayət işlərinə necə səmərəli baxılmasına dair təlimlərin 
keçirilməsində kömək edirlər. Birləşmiş Ştatalar hüquq fakultələri üçün tədris 
proqramlarının inkişafında və yeni tədris metoidologiyalarının istifadəsində öz 
köməklərini əsirgəmir və Naxçıvandakı Hüquq Klinikasına öz dəstəklərini göstərirlər. 
ABŞ eyni zamanda korrupsiya əleyhinə şikayətlərin sənədləşdirilməsində 1 910 
vətəndaşa yardım göstərmiş hüquqi yardım və ictimai maraqların dəstəklənməsi 
mərkəzinə kömək etmişdir.  

ABŞ rəsmiləri hər zaman öz digər ölkələrdəki həmkarlarını azad toplaşmaq hüququna 
hörmətlə yanaşmağı və dinc nümayişlərin keçirilməsinə icazə verməyə dəvət edir. Bu 
azadlığın nə dərəcədə vacib olmasını vurğulamaq üçün, ölkədəki ABŞ rəsmiləri siyasi 
nümayişlərdə polisin davranışını monitorinq edir, geniş ictimaiyyətə azad toplaşmaq 
hüququna hörmət bəsləməyin vacibliyini çatdırır, və nümayişçilərə qarşı həddən ziyadə 
gücün tətbiq olunmasına dair etirazını bildirir. ATƏT-lə birgə ABŞ insan hüquqlarına 
hörmət edərək nümayişçilərin dəstəsini necə qanuni şəkildə nəzarətdə saxlamaq 
məsələləri barəsində təlimlər keçir.  Vətəndaşların dinc nümayişlər təşkil etmək 
hüququna dair ABŞ bütün səviyyələrdəki hakimiyyət orqanlarına öz narahatçılığını 
bildirmişdir. Hüquq-mühafizə orqanları tərəfindən insan hüquqları pozuntuları 
törədilməsinin qarşısını almaq üçün, ABŞ rəsmiləri müntəzəm olaraq hökuməti günahkar 
olan polis işçilərini işgəncələrə, pozuntulara və digər vəzifədən sui-istifadə hallarına görə 
məsuliyyətə cəlb etməyə dəvət edir. Həbsxanalardakı şəraiti diqqətdə saxlamaq üçün, 
ABŞ rəsmiləri müntəzəm olaraq dustaqların saxlama yerlərinə və cəza müəssisələrinə baş 
çəkir.  
 
Vətəndaş cəmiyyətinin inkişafını təmin etmək üçün, ABŞ rəsmiləri siyasi və iqtisadi 
islahatları dəstəkləyən QHT nümayəndələri ilə müntəzəm dialoqa girir. Birləşmiş Ştatlar 
yerli hakimiyyət orqanlarının vətəndaşlar qarşısında hesabatlılığını artırmaq, hökumət 
nümayəndələrinə demokratik idarəetmə təcrübələrini nümayiş etdirmək, hökumət və 
vətəndaş cəmiyyəti arasında dialoqu dəstəkləmək məqsədilə texniki dəstək qrantları ayırır 
və mübadilə proqramları təşkil edir. Strateji planların yaradılması, ictimai maraqların 
dəstəklənməsi üzrə kampaniyalarının keçirilməsi, vətəndaş iştirakçılığının artırılması və 
yerli hakimiyyət orqanları ilə vətəndaşların əməkdaşlığının asanlaşdırılması məqsədilə 
ABŞ 100-dən çox QHT ilə işləyir.  
ABŞ-ın göstərdiyi yardım vətəndaş iştirakçılığını dəstəkləməkdə davam edir; 2007-ci ildə 
bu fəaliyyətlər 4 200 nəfərin vətəndaş iştirakçılığı sahəsində bilik və bacarıqlarını 
artırmışdır. Bundan əlavə, insan hüquqlarının qorunması, azad və peşəkar medianın 
inkişafı, vətəndaş məsuliyyətinin artırılması, ədalətli seçki proseslərinin keçirilməsi 
sahəsində yerli QHT-na kiçik qrantlar ayrılmışdır. ABŞ böyük fəallıqla dini etiqad  
azadlığına hörməti dəstəkləyir və müdaxilə olmadan dini ibadət etmək hüququnu 
qorumağa dəvət edir. ABŞ rəsmiləri hökumət nümayəndələri ilə görüşlərdə dini etqiad 
azadlığının vacibliyini müntəzəm olaraq vurğulayırlar və İslamın Amerikadakı inkişafı 
barədə və digər dinlərə qarşı dözümlülülyün nümunələri barədə söhbət edirlər. Hökumət 
nümayəndələri ilə görüşlərdə ABŞ insan alverinə qarşı preventiv tədbirlər və 
mexanizmlərə dair təcrübə ilə bölüşür, qurbanların müəyyən edilməsi strategiyası və 
insan alverinə aidiyyatı olan qanunvericilik sənədlərə dair təlimləri dəstəkləyirlər. İnsan 
alverinə qarşı mübarizə üzrə səyləri koordinasiya etmək üçün ABŞ rəsmiləri müntəzəm 
olaraq beynəlxalq qurumlarla əməkdaşlıq edirlər.  
 
 


